
மதுரை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 38°-40° செல்சியஸ் ஆகவும், குறைந்தபட்ச வெப்பநிலை 26°-28° செல்சியஸ் ஆகவும் பதிவானது. மேலும் மழை பெறப்பட்டது. 

	கடந்தவார வானிலை
(26.06.2025 முதல் 30.06.2025)
	அடுத்த ஐந்து நாட்களுக்கான வானிலை முன்னறிவிப்பு – 06-07-2025- 08.30 வரை

	26/06
	27/06
	28/06
	29/06
	30/06
	தேதி 
	நாள்-1
02/07
	நாள்-2
03/07
	நாள்-3
04/07
	நாள்-4
05/07
	நாள்-5
06/07

	0.4
	0.1
	0.0
	0.0
	0.0
	மழை (மி.மீ)
	4
	3
	4
	3
	0

	39
	38
	40
	40
	40
	அதிக பட்ச வெப்பநிலை (செல்)	
	40
	40
	40
	41
	41

	28
	26
	27
	28
	26
	குறைந்த பட்ச வெப்பநிலை (செல்)
	26
	26
	26
	27
	27

	6
	4
	6
	7
	6
	மேக மூட்டம் (ஆக்டா)
	7
	7
	7
	6
	6

	67
	54
	60
	57
	58
	அதிக மற்றும் குறைந்த பட்ச காற்றின் ஈரப்பதம் (சதவீதம்)
	60
	60
	60
	55
	55

	56
	43
	53
	41
	46
	
	50
	50
	50
	45
	45

	25
	21
	12
	20
	18
	காற்றின் வேகம் (கி.மீ/மணி )
	10
	10
	8
	8
	6

	மேற்கு
	வட
மேற்கு
	வட
மேற்கு
	மேற்கு
	மேற்கு
	காற்றின் திசை
	மேற்கு
	மேற்கு
	மேற்கு
	வட
மேற்கு
	வட
மேற்கு



குறுஞ்செய்தி : 
மாவட்டத்தின் ஒரு சில இடங்களில் ஜூலை 2, 3, 4 மற்றும் 5 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 40°-41° செல்சியஸ் ஆகவும், குறைந்தபட்ச வெப்பநிலையானது 26°-27° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 6 முதல் 10 கி.மீ வேகத்தில், மேற்கு மற்றும் வடமேற்கு திசைகளிலிருந்து காற்று வீசக்கூடும். 

பொது ஆலோசனை:
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (04 -10 ஜூலை 2025): 
மழைப்பொழிவு :
04-07-2024 – 10-07-2025: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  பொதுவாக இயல்பை விட குறைவாக மழை பெய்ய வாய்ப்பு உள்ளது.



அதிகபட்ச வெப்பநிலை :
04-07-2025 – 10-07-2025: மாவட்டத்தில் அதிகபட்ச வெப்பநிலையை பொருத்தமட்டில் பொதுவாக இயல்பை ஒட்டியே காணப்படும். 28° செல்சியஸ் முதல் 34° செல்சியஸ் வரை இருக்க  வாய்ப்பு.

குறைந்தபட்ச வெப்பநிலை :
04-07-2025 – 10-07-2025: மாவட்டத்தில் குறைந்தபட்ச வெப்பநிலையை பொருத்தமட்டில் பொதுவாக இயல்பை ஒட்டியே காணப்படும். 18° செல்சியஸ் முதல் 24° செல்சியஸ் வரை இருக்க  வாய்ப்பு.

விவசாயம் :
மாவட்டத்தின் ஒரு சில பகுதிகளில் அடுத்த 2 நாட்களுக்கு (02.07.2025 மற்றும் 03.07.2025) அதிகமான வெப்பம் மற்றும் ஈரப்பத்ததுடன் கூடிய அசவுகரியமான வானிலை நிலவ வாய்ப்புள்ளது. எனவே விவசாயிகள் வயல்வெளி வேலைகளை காலை மற்றும் மாலை நேரங்களில் செய்ய திட்டமிடவும். போதுமான அளவு தண்ணீர் குடிக்கும் படியும் மதிய (12 மணி முதல் 4 மணி வரை) நேரத்தில் வயலில் வேலை செய்வதைத் தவிர்த்து பாதுகாப்பாக இருக்கும்படியும் அறிவுறுத்தப்படுகிறார்கள்.

வருகின்ற நாட்களில் வெப்பநிலை உயர்வின் காரணமாக மண்ணின் ஈரத்தன்மை வெகுவிரைவில் குறைய வாய்ப்புள்ளது. 

விவசாயிகள் மண்ணின் ஈரப்பதத்தின் அடிப்படையில் பயிர்களுக்கு நீர்ப்பாசனம் செய்யவும். 

தோட்டக்கலைப் பயிர்களை சுற்றிலும் காய்ந்த புற்கள், இலை, தழைகள் மற்றும் பண்ணை கழிவுகளை கொண்டு மூடாக்கு இடுவதால் மண்ணின் ஈரத்தன்மை பாதுகாக்கப்படும்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : மக்காச்சோளம், நெல், மல்லிகை, கால்நடை.

மக்காச்சோளம்: 
மக்காச்சோளப் பயிரில் கதிர் துளைப்பான் தாக்குதல் பரவலாக தென்படுகின்றது. இதன் புழுக்கள் கதிரை துளைத்து உள்ளே சென்று தின்று சேதம் விளை விக்கும். புழுவின் சேதக்கழிவுகள் தாக்கப்பட்ட பகுதியில் காணப்படும். 

விளக்கு பொறி அமைத்து அந்துப் பூச்சிகளைக் கவர்ந்து அழிக்கலாம். ஒரு ஹெக்டேருக்கு 12 என்ற எண்ணிக்கையில் இனக்கவர்ச்சி பொறிகள் அமைத்து ஆண் அந்துப் பூச்சியின் எண்ணிக்கையை குறைக்கலாம். 

மேலும் 10 லிட்டர் தண்ணீருக்கு 50மில்லி புங்கம் எண்ணெய் 50மில்லி இலுப்பை எண்ணெய் 50மில்லி வேப்பண்ணெய் உடன் 10மில்லி ஒட்டும்பசை சேர்த்து நன்கு கலந்து 12 நாட்கள் இடைவெளியில் இரண்டு முறை தெளிக்கவும்.

நெல்: 
தற்போது நெல் பயிர் சாகுபடிக்கான நிலம் தயாரித்தலுக்கு ஏற்ற தருணமாகும். நிலத்தினை உழவு செய்து தயாராக வைத்தல் மிகவும் அவசியம், நாற்றங்காலைப் போன்றே நடவு வயலை சமன் செய்தல் மிகமிக அவசியமான ஒன்றாகும். 
இங்கும் அங்கும் மேடு பள்ளமாகவோ, குண்டும் குழியுமாகவோ இருப்பின் அங்கெல்லாம் நீர் தேங்கி நாற்றுக்கள் சரி வர முளைக்காமல் இடைவெளி அதிகம் காணப்படும். 

நிலம் சமன்படுத்துதல் நீர் மேலாண்மைக்கும், களை மேலாண்மைக்கும் அடிப்படைத் தேவைகள் என்பதை நன்கு உணர்ந்து. தக்கவாறு நிலம் சமன் படுத்தப்பட வேண்டும். 

அரை அடி அகலத்தில் சிறிய வடிகால் வாய்க்கால்கள் நிலத்தின் குறுக்கேயும், 3 மீட்டர் இடைவெளியிலும், வரப்பின் ஒரத்திலும் அமைத்தல் நல்லது.

மல்லிகை:
மல்லிகை பயிரில் மொக்கு துளைப்பான் தாக்குதல் பரவலாக காணப்படலாம். இவ்வகை புழுக்கள் மல்லிகையின் மொக்குகளைத் துளைத்து உண்ணும், தாக்கப்பட்ட மொக்குகள் லேசான மெல்லிய நூலாம் படையில் பின்னப்பட்டிருக்கும். 

தாக்கப்பட்ட பூ மொக்குகளை புழுக்களுடன் சேகரித்து அழிக்கவும். 

தோட்டத்தில் விளக்குப் பொறி அமைத்து அந்துப் பூச்சிகளைக் கவர்ந்து அழிக்கலாம். 

மேலும் 5 சதவீத வேப்பங் கொட்டை வடி நீர் (ஒருலிட்டர் தண்ணீருக்கு 50 கிராம் நன்கு காய்ந்த வேப்பங் கொட்டை தூள் மற்றும் 2 கிராம் சோப்) தெளிக்கலாம். எப்போதும் புதிதாக தயாரிக்கப்பட்ட கரைசலையே பயன்படுத்தவும். கரைசலை மாலை 3½ மணிக்கு மேல் தெளிப்பது நல்ல பலனைக் கொடுக்கும். 

மல்லிகை செடிகளை சீரான கவாத்து செய்து, தோட்டத்தை சுத்தமாக வைத்துக் கொள்வது மிகவும் அவசியமாகும்.

கால்நடை:
கால்நடை வளர்ப்பில் விவசாயிகள் தங்களது மாடுகளுக்கு பசுந்தீவனம் மற்றும் வைக்கோலை காலையில் பாதியளவும் மாலையில் பாதியளவும், பால் கறந்த பின்பு அளிக்க வேண்டும். 

தீவனங்களையும், தீவன அளவையும் திடீர் என்று மாற்றுதல் கூடாது. 
சிறிது சிறிதாக மாறுதல் செய்தல் வேண்டும். 

நீளமான மற்றும் கடினமான தண்டுகளுடைய தீவனங்களை புல்வெட்டி கொண்டு சிறு துண்டுகளாக வெட்டிப் போட வேண்டும். 

இளம் தழை மற்றும் புற்களை உலர்த்தி வைக்கோலுடன் கலந்து அளித்தல் நல்லது. 

பதன புற்களை (சைலேஜ்) பால் கறவை முடிந்த பிறகும் அடர் தீவனத்தை சரிபாதியாக காலை மற்றும் மாலை நேரங்களில் கொடுக்க வேண்டும்.

